
				এই পাতাটির মুদ্রণ সংশোধন করা প্রয়োজন। 
ভারতবর্ষীয় ইংরাজ। a)
BBBB BDDS BBBB DDD D DDD BB DD DuuB D DBDD BDBBDJS কৰ্ম্মচারীকে বসাইয়া নিজে আসন গ্ৰহণ করিলে তবে তাহারা স্ব স্ব আসনে পুনর্বার উপবিষ্ট হন। এই ব্যাপার দর্শন করিয়া সভাস্থ সকলে ও নিজে গবৰ্ণর সাহেব পৰ্য্যন্ত বিস্মিত হইয়াছিলেন। গবৰ্ণর সাহেব এই বিস্ময়জনক ব্যাপারের কারণ জিজ্ঞাসা করাতে মহারাজ উত্তর করিলেন যে, তিনি তঁাহার ইংরাজ গুরুদিগের নিকট হইতে এই উপদেশ পাইয়াছেন যে যখনি কোন ইংরাজ দেখিবে অমনি আসন হইতে উঠিয়া তাঙ্গাকে সেলাম করিবে। ইংরাজদের এইরূপ ব্যবহারে আমরা চটিয়া যাই। বাস্তবিক তা আমরা চিরদিন পরাধীন পরাজিত জাতি, কিন্তু মৃতের উপর খড়গাঘাতের প্রয়োজন কি ? একটুকু বাহা ভদ্রতায় উভয় পক্ষেরই মঙ্গল । বাস্তবিক তরবারির বলে আমাদের দেশ জিত হইয়াছে কিন্তু
তাহা সৰ্ব্বদা আমাদের চক্ষের সামনে ধরিয়া রাখিবার আবশ্যক কি ? বল অপেক্ষা প্ৰীতিতে রাজ্যের ভিত্তি নিৰ্ম্মাণ করা অধিক শ্রেয়স্কর ইহা অবশ্যই স্বীকার করিতে
হইবে। শস্ত্ৰ অপেক্ষা শাস্ত্রের বল অধিক-সভ্যজাতিকে একথা বলা বাহুল্য । নূতন নূতন পদবী-বৃষ্টিতে, রাজ-সভার বৃথা আড়ম্বরে, শস্ত্রের বলে, অথবা রাজনীতির কৌশলে যাহা না হয়, ইংরাজেরা দেশীয়দের প্রতি একটুকু আন্তরিক
সদ্ভাব ও মমতা দেখাইয় তাহা করিতে পারেন। দুর্ভিক্ষ-প্ৰপাড়িত লোকদিগের কষ্ট নিবারণে সাহায্যদান, অথবা কোন দেশহিতকর কাৰ্য্যে উৎসাহ প্ৰদান
কিম্বা দেশীয় কোন মহাত্মার বিয়োগে শোক প্ৰকাশ দ্বারা, ভারতের হৃদয়কে ইংরাজ রাজ্যের প্রতি তদপেক্ষা সহস্ৰগুণে আকৃষ্ট করিতে পারেন। কঠোর লৌহ-শৃঙ্খল ক্ষণভঙ্গুর, কিন্তু প্রেমের মোহন-শৃঙ্খল ভগ্ন হইবার নহে। ইংরাজেরা যদি আমাদের প্রীতি আকর্ষণ করিতে চান তা আমাদের সঙ্গে সমান ভাবে
আপনার মত ব্যবহার করুন, কৃষ্ণবর্ণের জন্য এক নিয়ম, শ্বেত বর্ণের জন্য স্বতন্ত্র নিয়ম, এ ভাব পরিত্যাগ করুন। আমরা সকলেই সেই এক সাম্রাজ্ঞীর প্রজা, অতএব আমরা সকলে সদ্ভাবে মিলিয়া কাৰ্য্য করিলে রাজ্যের যথার্থ গৌরব
ब्रभ श् ।।”

